
 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᒻᒪᑕ ᐱᓇᓱᐊᕋᔅᓴᖃᖅᑐᑎᒃ ᓴᐳᔾᔨᓂᕐᒥᒃ ᐊᒻᒪᓗ 

ᐊᑐᖅᑎᑦᑎᒋᐊᒃᑲᓂᕐᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐅᑉᐱᕆᔭᖏᓐᓂᓪᓗ, ᐃᖅᑲᓇᐃᔮᔅᓴᖃᖅᑐᑎᒃ ᓇᓗᓇᐃᖅᑕᐅᓯᒪᔪᓂᑦ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂᑦ. 

 
ᐊᐅᓚᑦᑎᓂᕐᒧᑦ ᐃᑲᔪᖅᑎ/ ᐱᓕᕆᐊᔅᓴᓕᕆᔨᐅᓂᕐᒧᑦ ᐃᓕᓐᓂᐊᕋᔭᖅᑐᖅ  

ᐃᖃᓗᐃᑦ, ᓄᓇᕗᑦ 
ᐱᖓᓱᓄᑦ-ᐊᕐᕌᒍᓄᑦ ᐃᖅᑲᓇᐃᔮᔅᓴᖅ 

 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᑖᕈᒪᒻᒪᑕ ᐃᖅᑲᓇᐃᔮᖃᖃᑦᑕᓕᓂᕐᒥᒃ ᐱᓇᓱᐊᕈᓐᓇᑎᐊᖅᑐᒥᒃ 
ᐊᐅᓚᑦᑎᓂᕐᒧᑦ ᐃᑲᔪᖅᑎᐅᒐᔭᖅᑐᒥᒃ/ ᐱᓕᕆᐊᔅᓴᓕᕆᔨᐅᓂᕐᒥᒃ ᐃᓕᓐᓂᐊᕋᔭᖅᑐᒥᒃ. ᑖᓐᓇ ᐃᖅᑲᓇᐃᔮᔅᓴᖅ ᐊᐅᓚᑦᑎᓂᕐᒧᑦ 
ᐃᑲᔪᖅᑎᐅᖃᑦᑕᕋᔭᖅᑐᖅ ᐊᑑᑎᓕᒻᒥᒃ ᐊᒻᒪᓗ ᑲᔪᓯᑎᑦᑎᑦᑎᐊᖃᑦᑕᕐᓗᓂ ᐊᓪᓚᕕᒻᒥ ᐃᖅᑲᓇᐃᔮᖑᔪᓂᑦ 
ᐊᐅᓚᓂᖃᑦᑎᐊᖁᓪᓗᒋᑦ ᐊᐅᓚᓂᕆᕙᑦᑕᖏᑦ ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ ᐊᓪᓚᕝᕕᖓᓐᓂ.  
 
ᑲᒪᒋᔭᖃᓗᐊᖃᑦᑕᖃᔭᖅᑐᖅ ᐃᖅᑲᓇᐃᔮᖅᑖᖅᑐᖅ ᐃᑲᔪᖃᑦᑕᕐᓗᓂ ᑲᔪᓯᑎᑦᑎᕙᓪᓕᐊᓂᖏᓐᓂ ᓄᓘᔮᓕᕆᓂᕐᒨᖓᔪᓂᑦ. 
ᐃᖅᑲᓇᐃᔮᖃᖃᑦᑕᕋᔭᖅᑐᖅ ᐃᑲᔪᖃᑦᑕᕐᓗᓂ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐋᖅᑭᓯᒪᓂᐅᔭᕆᐊᖃᓲᓂᑦ, ᐃᖅᑲᓇᐃᔭᕐᕕᒻᒥ 
ᓯᓚᑖᓄᓪᓗ ᑐᑭᓯᐅᒪᖃᑦᑕᐅᑎᖃᑎᖃᖃᑦᑕᓂᕐᒥᒃ, ᐃᑲᔪᖃᑦᑕᕐᓗᓂ ᑲᑎᒪᓂᕐᒥ ᑲᑎᒪᔾᔪᑎᓂᑦ ᑎᑎᕋᖃᑦᑕᕐᓗᓂ. 
ᐃᖅᑲᓇᐃᔮᖅᑖᖅᑐᖅ ᐊᖏᕐᓯᒪᔭᕆᐊᖃᕋᔭᖅᑐᖅ ᐃᓕᓐᓂᐊᓂᕐᒧᑦ ᐱᓕᕆᐊᔅᓴᓕᕆᔨᓪᓚᕆᐅᓂᕐᒥᒃ 
ᓇᓗᓇᐃᖅᑕᐅᓯᒪᔾᔪᑎᒋᓛᖅᑕᖓᓂᒃ.  
 
ᐊᐅᓚᑦᑎᓂᕐᒧᑦ ᐃᑲᔪᖅᑎ/ ᐱᓕᕆᐊᔅᓴᓕᕆᔨᐅᓂᕐᒧᑦ ᐃᓕᓐᓂᐊᖅᑐᖅ ᑲᒪᒋᔭᖃᖃᑦᑕᕋᔭᖅᑐᖅ ᑎᑎᖅᑲᐅᓯᐊᕆᕙᑦᑕᖏᓐᓂᒃ, 
ᑭᐅᔨᓪᓗᐊᑕᐅᖃᑦᑕᕐᓗᓂ ᐅᖄᓚᔪᖃᕋᐃᑉᐸᑦ, ᑐᕌᒐᐅᖃᑦᑕᕐᓗᓂ ᑐᑭᓯᒋᐊᕈᑎᓄᑦ ᐃᕐᖐᓈᖅᑕᐅᑎᒃᑯᑦ, ᐃᓯᖅᑐᓄᑦ, 
ᖃᕋᓴᐅᔭᒃᑯᑦ ᑐᖅᑯᖅᑎᕆᖃᑦᑕᓂᕐᒧᑦ ᐊᒻᒪᓗ ᑎᑎᖅᑲᓕᕆᔨᐅᓂᕐᒥᒃ, ᖃᖓᑦᑕᐅᑎᓄᑦ, ᑐᔪᕐᒥᕕᔅᓴᓂᑦ ᐋᖅᑭᔅᓱᐃᖃᑦᑕᓂᕐᒧᑦ, 
ᐊᒻᒪᓗ ᐋᖅᑭᔅᓱᐃᖃᑦᑕᕐᓗᓂ ᐊᐅᓚᑦᑎᕕᒻᒥ ᐊᑭᓕᕐᓱᐃᔾᔪᑕᐅᕙᑦᑐᓂᑦ ᐊᓪᓚᕝᕕᖓᓂ.   
 
ᐃᖅᑲᓇᐃᔮᖅᑖᕋᓱᑦᑐᖅ ᑕᑯᑎᑦᑎᔭᕆᐊᓕᒃ ᐃᖅᑲᓇᐃᔮᕆᖃᑦᑕᕐᓯᒪᔭᖏᓐᓂᒃ ᐃᖅᑲᓇᐃᔭᕐᕕᒻᒥ ᐊᐅᓚᑦᑎᔨᐅᓂᕐᒥᒃ 
ᓯᕿᙳᔭᒃᑯᑦ ᐱᕕᖃᕐᓂᖓ ᒪᓕᓪᓗᒍ ᑲᒪᑦᑎᐊᕈᓐᓇᕐᓗᓂ ᐊᓪᓚᕕᒻᒥ ᑐᕌᒐᐃᑦ ᓈᒻᒪᓈᕐᓯᒪᑎᖃᑦᑕᓂᐊᕐᖓᒋᑦ. 
ᐃᖅᑲᓇᐃᔮᖅᑖᕋᓱᑦᑐᖅ ᐃᓕᙵᓗᓂ ᐊᑲᐅᙱᓕᐅᕈᑕᐅᔪᒥᒃ ᐋᖅᑮᒍᓐᓇᓂᕐᒥᒃ ᐊᒻᒪᓗ ᑐᑭᓯᐅᒪᑦᑎᐊᕐᓗᓂ ᖃᓄᖅ 
ᐋᖅᑭᔅᓱᐃᔭᕆᐊᔅᓴᖅ ᓯᕗᓪᓕᐸᐅᑦᑎᐅᑎᒋᐊᓕᓐᓂᑦ ᓈᒻᒪᑦᑐᓂᑦ ᐊᓪᓚᕝᕕᐅᑉ ᑐᕌᒐᖏᓐᓄᑦ.     
 
ᑖᓐᓇ ᐃᖅᑲᓇᐃᔮᔅᓴᖅ ᐊᔾᔨᒌᙱᑐᒡᒍᑎᓂᑦ ᑕᒪᑐᒧᖓ ᑐᕌᖓᔪᓂᑦ ᐃᓕᓐᓂᐊᕐᓯᒪᔭᕆᐊᓕᒃ 
ᐃᖅᑲᓇᐃᔮᖃᖃᑦᑕᕐᓯᒪᔭᕆᐊᖃᖅᑐᓂᓗ. ᐃᖅᑲᓇᐃᔮᖅᑖᕈᒪᓂᐊᕈᓂ ᑖᔅᓱᒥᖓ ᐊᑕᐅᓯᕐᒥᒃ ᐱᖓᓱᓄᑦ ᐊᕐᕌᒍᓄᑦ 
ᐃᖅᑲᓇᐃᔮᖃᕐᓯᒪᔭᕆᐊᓕᒃ ᑕᒪᑐᒧᖓ ᑐᕌᖓᔪᒥᒃ ᐊᐅᓚᑦᑎᔨᐅᓂᕐᒥᒃ ᐊᒻᒪᓗ ᐱᓕᕆᐊᔅᓴᓕᕆᖃᑦᑕᕐᓯᒪᓗᓂ. 
ᐃᖅᑲᓇᐃᔭᓕᓂᐅᔭᕆᐊᓕᒃ ᐃᓄᓐᓄᑦ ᓄᓇᓕᐅᔪᓂᑦ ᕿᑭᖅᑕᓂ ᓄᓇᓕᓐᓂᑦ ᐃᓄᒃᑎᑑᕈᓐᓇᑎᐊᕐᓗᓂ 
ᐱᔪᒐᕆᔭᐅᓗᐊᙳᐊᕋᔭᕐᒥᔪᖅ. ᐃᖅᑲᓇᐃᔮᖅᑖᕋᔭᖅᑐᖅ ᖃᐅᔨᓴᖅᑕᐅᓯᒪᑦᑎᐊᕆᐊᖃᕋᔭᖅᑐᖅ ᐊᖏᔪᖅᑳᕆᖃᑦᑕᕐᓯᒪᔭᖏᓐᓄᑦ 
ᖃᐅᔨᒪᔭᐅᑦᑎᐊᕐᓗᓂ ᐋᖅᑭᓯᒪᑦᑎᐊᕐᓂᖓᓂᒃ, ᓇᒻᒥᓂᕐᓱᕈᓐᓇᑎᐊᕐᓂᖓᓂᒃ ᐊᒻᒪᓗ ᐃᖅᑲᓇᐃᔭᖅᑎᑦᑎᐊᕙᐅᓂᖓᓂᒃ 
ᐊᐅᓚᑦᑎᒍᓐᓇᕐᓗᓂ ᐊᒥᓱᓂᑦ ᐱᓕᕆᐊᔅᓴᓂᑦ ᐊᑕᐅᑦᑎᒃᑯᑦ ᓈᒻᒪᓈᕐᓯᒪᑎᑦᑏᓐᓇᓲᖑᓪᓗᓂᓗ ᐱᔭᕇᕐᓯᒪᕕᒋᒋᐊᓕᖏᑦ 
ᒪᓕᓪᓗᒋᑦ.    
 
ᐃᖅᑲᓇᐃᔮᖅᑖᕈᒪᔪᑦ ᐃᓕᓯᒪᑦᑎᐊᕆᐊᓕᒃ ᐊᑐᕈᓐᓇᕐᓗᓂ ᖃᕋᓴᐅᔭᒃᑯᑦ ᑎᑎᖅᑭᕆᒍᑕᐅᕙᑦᑐᓂᑦ, ᐊᐅᓚᑦᑎᓂᕐᒧᑦ 
ᐊᐅᓚᔾᔪᓯᐅᕙᑦᑐᓂᑦ, ᑐᑭᓯᐅᒪᖃᑦᑕᐅᑎᖃᑎᖃᖃᑦᑕᓂᕐᒥᒃ, ᑎᑎᖅᑭᕆᖃᑦᑕᓂᕐᒥᒃ, ᐊᒻᒪᓗ ᐊᓪᓚᕝᕕᓯᐅᑎᓕᕆᓂᕐᒥᒃ. 
ᐃᖅᑲᓇᐃᔮᖓᓂ ᐃᓛᓐᓂᓚᐅᓱᖓᖅ ᐊᐅᓪᓚᖃᑦᑕᕆᐊᖃᕋᔭᕐᒥᔪᖅ ᐱᓇᓱᐊᕈᓯᓕᒫᕐᒧᑦ ᑎᑭᐅᒪᒍᓐᓇᖅᑐᓂ 
ᐊᐅᓪᓚᕐᓯᒪᓂᕆᖃᑦᑕᕆᐊᖃᕋᔭᖅᑕᖓ.    
 
ᐃᖅᑲᓇᐃᔮᖅᑖᕋᓱᐊᕈᑏᑦ ᑐᓂᔭᐅᖃᑦᑕᕈᓐᓇᖅᑐᑦ ᓇᒻᒥᓂᖅ ᐅᕝᕙᓘᓐᓃᑦ ᑐᔫᑕᐅᓗᑎᒃ ᖃᕋᓴᐅᔭᒃᑯᑦ ᐆᒧᖓ:  
 
ᑕᐃᕕᑎ ᒪᒃᐋᑕᒻᔅ    ᐅᖄᓚᐅᑖ: (867) 975-8400 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ    ᓱᒃᑲᔪᒃᑰᕈᑖ: (867) 979-3238 
ᐃᒡᓗᕗᑦ ᐃᓪᓗ, ᖄᖅᑎᖓᓂ ᐊᑯᓪᓕᕐᒥ 
ᑎᑎᖅᑲᓂᐊᕐᕕᖓ 1340   ᐃᕐᖐᓈᖅᑕᐅᑖ: Resumes@qia.ca  
ᐃᖃᓗᐃᑦ, ᓄᓇᕗᑦ X0A 0H0 
 
ᒪᑐᕕᔅᓴᓕᒃ: ᒪᑐᐃᖓᓂᐊᖅᑐᖅ ᐃᓐᓄᒐᓱᓐᓂᖓᓂ  

